
Ed. 351. Nefndarálit

um frumvarp til laga um atvinnu við vélagæzlu á islenzkum gufuskipum.

í öllum siðuðum löndum eru settar fastar reglur um kunnáttu þeirra 
manna, sem trúað er fyrir eftirliti vélanna i gufuskipunum. Kunnáttan, bæði 
hin bóklega og verklega, sem til þessa útheimtist, er talin fult eins þung að 
læra eins og sjómannafræðin, enda er krafist í nágrannalöndunum eins langs 
námstima, að þvi er verklega lærdóminn snertir, fyrir vélamenn eins og sjó- 
menn. — Alment mun litið svo á i heiminum, og það með réttu, að gott eft- 
irlit með gufuvélinni — bygt á sérþekkingu — hafi tvennskonar þýðingu: fyrst, 
firri vélina óþarfa sliti og skemdum, er haft getur i för með sér óbærilega 
töf fyrir skipið og kostnað, ef eftirlitið er lélegt, og þvi næst er gott eftirlit 
með gangvél skipsins að nokkru leyti öryggi fyrir lifi þeirra manna sem um 
borð eru.

En sé nú svo, að hér sé um mjög þýðingarmikla atvinnugrein að 
ræða, sem á að njóta stuðnings af opinbeiu fé, þá virðist sjálfsagt að sett séu 
lög um þessa atvinnu, engu síður en t. d. um atvinnu við siglingar, og leggj- 
um vér þvi til að frumvarp það hér að lútandi, er vér höfum haft til athug- 
unar, verði samþykt með nokkrum breytingum, sem hér fara á eftir.

I frumvarpi þessu er gert svo ráð fyrir, í 3. gr., að þeir sem ætla sér 
að verða vélstjórar skuli sanna kunnáttu sína vió stýrimannaskólann í Reykja- 
vik. Þetta gildi þó aðeins bóklega þekkingu. 1 sömu grein er ákveðinn 3 ára 
tími til iðnnáms i járnsmiði, og er það sjálfsagt. En ótiltekið er, hvar eða 
hverskonar járnsmíði nema skuli. En með þvi að afar-áríðandi er að iðnnám 
þetta sé einkum, eða sem mest, fólgið i þesskonar járnsmíði, sem vélstjórar 
siðar þurfa á að halda að kunna, svo sem aðgerð ýmsra hluta í eða tilheyr- 
andi vélum, — þá liggur í augum uppi að nauðsynlegt er að binda nám þetta 
við vissa staði, þ. e. þau verkstæði hér á landi, sem vitanlegt er, eða ætla má 
að sérstaklega hafi með höndum aðgerðir á ýmiskonar vélum og öðrum stærri 
tækjum, sem notuð eru í sambandi við þær. Ætlumst vér þvi til, með breyt- 
ingartillögu við fyr áminsta 3. gr. að landsstjórnin tiltaki, hver þessi verkstæði 
skuli vera.

Um hinar breytingartillögurnar við frumvarpið álitum vér ekki þörf 
að fjölyrða fyr en við framsögu málsins.



BREYTINGARTILLÖGUR:
1. Við 3. gr.

Stafliður b. orðist svo:
Að hann hafl stundað járnsmiði i 3 ár á einhverju þvi verkstæði hér 

á landi, sem stjórnarráðið mælir með fyrir slíka iðnnema, og hafl fengið 
vottorð frá meistara sinum um kunnáttu, dugnað og reglusemi.
2. í fyrstu linu siðustu málsgreinar, á eftir orðunum »gufuvél á landi«, bæt- 

ist inn i: minst 2ja ára tima. '
3. Við 6. gr.

6. grein orðist svo:
Þeir, sem fullnægja skilyrðum þeim, er sett eru i 3. og 4. gr., eiga 

heimting á, að fá skirteini þau, sem þar um getur. Svo skulu ogþeir íslend- 
ingar, sem eru og hafa verið 1. og 2. vélastjóri á isl. gufuskipum, er lög þessi 
öðlast gildi, eiga heimting á, að fá skirteini þau, sem um getur í 3. og 4. gr. 
laga þessara, þótt þeir fullnægi eigi að öllu skilyrðum þeim, sem sett eru í 
nefndum greinum. Þeir, sem eru undirvélastjórar, skulu þó því að eins eiga 
heimting á undirvélastjóraskirteinum, að þeir leggi fram vottorð frá vélstjórum 
sinum um, að þeir séu færir um að hafa á hendi vélagæzlu, sem undirvél- 
stjórar. Skírteini þau, sem hér ræðir um, skal rita eftir fyrirmynd, er stjórn- 
arráð íslands lætur búa til i samræmi við lög þessi. Skírteinin skulu gefin út 
af lögreglustjóra á þeim stað, sem umsækjandi er heimilisfastur, og gildir um 
ótakmarkaðan tima frá dagsetningu þess, nema skírteinshafi brjóti það af sér 
sbr. 8. gr.

Meðan vöntun er á isl. vélstjórum, er Stjórnarráðinu heimilt, að veita 
þeim mönnum skírteini þau, sem umræðir i þessari gr„ er fengið hafa vélstjóra- 
skirteini i öðrum löndum samkv. þar gildandi lögum.

